
Հարգելի՛ ուսանողներ, ջերմորեն շնորհավորում եմ ձեր տոնը:
Այս օրը խորհրդանշում է ուսանողական ոգու ուժը, առաջընթացի և գիտելիքի պահանջարկը, որը մշտապես օգնում է կառուցել նոր ու ավելի լավ աշխարհ: Դուք այն ուժն եք, որը ձգտում է նոր գաղափարներ գտնել, գիտելիքներն ընդլայնել և արարել շրջապատի համար:
Սա լավ առիթ է մեկ անգամ ևս ամրապնդելու մեր այն համոզումը, որ կրթությունն է պետության կայացման ու զորացման հիմքը, քաղաքացու և անհատի ձևավորման կարևոր նախապայմանը և աշխարհում սեփական տեղն ու կշիռն ունենալու հիմնասյունը։
Սիրելի´ ուսանողներ, կրկին շնորհավորում եմ ձեզ Ուսանողների միջազգային օրվա առթիվ, մաղթում եմ, որ ուսումնառության ընթացքում լավագույնս օգտագործեք միջհամալսարանական կապերի և տեղեկատվական տեխնոլոգիաների ընձեռած հնարավորությունները:
Թող ձեր հայացքը միշտ հառված լինի ապագային և այն ամենը, ինչը յուրացրել եք համալսարանական լսարաններում, ծառայեցնեք Հայաստանի հետագա զարգացմանը:
Բարին ընդ ձեզ՝ սիրելի ուսանողներ։
